KUZATUVCHILAR UCHUN QO’LLANMA.

Ushbu qo’llanma Samarqand o’quv observatoriyasidagi 0.48m lik Grabb Parsons teleskopida AP10 kamera sini qo’llagan holda kuzatishlar tartibini mujassam etgan. Kuzatishlar o’tkazish, avvalo teleskopning va mavjud asboblarning yaxshi saqlanishini ta’minlash maqsadida ushbu qo’llanmadagi ketma-ket berilgan ko’rsatmalarga qat’iy rioya qilish talab etiladi. Teleskopni kuzatishlar uchun qulay bo’lgan ob-havo sharoitida “qulay sharoit” ishga tayyorlashning bosqichma-bosqich amalgam oshirilishi ushbu qo’llanmaning asosiy qismini tashkil etadi. ”Noqulay sharoit” jarayoni esa ushbu qo’llanmaning alohida bandida berilgan.
1. Kuzatishdan oldin (kunduzi)

1.0  Kuzatuvchi shom paytidan taxminan 1,5 - 2 soat oldin kuzatish joyiga kelib, kuzatish xonasini, teleskopni va asboblarni tungi kuzatuvga tayyorlashni boshlashi kerak.
1.1  Minora va teleskopning asosiy elektr tarmog’iga ulanganligini tekshirish (tarmoq ulagichlari binoning 1-qavatida, devorda joylashgan). Tarmoqdagi tok ulagichlar balandga tomon bo’lsa tok ulangan bo’ladi. (U erda 2ta ulagich bo’lib, ish paytida ikkalasi ham qo’shilgan holatda bo’lishi shart).
1.2  Teleskopning gumbazi Quyoshga teskari tomonga aylantiriladi va xonani shamollatish uchun ochiladi.
1.3  Teleskop trubasining qopqog’i ochiladi (bu qopqoq berkitilgan 2ta boltga nisbatan aylantirib ochiladi).

1.4 Asosiy kompyuter va kamera ulangan tarmoq filtri kabelini rozetkaga ulash. Agar qo’shilgan bo’lsa tarmoq filtrida qizil indicator yonadi.
1.5  Teleskopda RA va DEC datchiklarning vaziyatini tekshirish. Kuzatishdan oldin har ikkala datchiklar istalgan yunalishlarga harakatlanishi uchun teng yo’l zahirasiga ega bo’lib, ikkita ulagichlarga nisbatan markazda bo’lishi lozim. Datchiklar harakati (regulirovkasi) qisqa oraliq pulti (pult tonkogo navedeniya) yordamida amalgam oshiriladi.

1.6  Asosiy kompyuter qo’shiladi va kamera kerakli haroratgacha sovutiladi. Asbobni qo’shish jarayonlari: “AP10 kamerada kuzatish uchun mo’ljallangan qo’llanma” da berilgan.
1.7  Mazkur kecha uchun kuzatish rejasini tayyorlash.
2. Kechki shulalar (yassi maydon tasvirini olish)

2.1 Meridiandan ~ +1-2 soat keyin teleskop osmonning g’arb tomon qismiga, yoki osmonning bulutsiz, yorug’ bo’lmagan tomoniga o’rnatiladi. Zarurat bo’lganda soat mexanizmi qo’shiladi (ulagich soat mexanizmi blokining chapdan pastida joylashgan).

2.2 B(Blue) filtr qo’yiladi.

2.3 Qachonki osmon fonining o’rtacha qiymati tasviri bo’yicha 15000ADU dan kam bo’lsa, sinov vaqti (15 sekund) qilinadi, shu vaziyatda yassi maydon tasvirini olishni boshlash mumkin. yassi  maydonning barcha tasvirlari uchun har qaysi filtrda bir xil ekspozitsiyani qo’llash tavsiya etiladi.

2.4 Kechki shulalar uchun yassi maydon tasvirlari filtrlarning quyidagi ketma-ketligi: B(Blue), V(Green), R(Red), I(Infrared) tasvirlarni ~10-15 arc.sec ekspozitsiya oralig’ida siljitish orqali yoki soat mexanizmining o’chirilgan holatida olinadi.
2.5 Tasvirda o’rtacha fon qiymatiga etibor berish zarur, u 15000 ADU dan oshmasligi kerak. Shuningdek fon qiymati 2000 ADU dan kichik bo’lganda ham tasvir olish tavsiya etilmaydi.
 2.6 Yassi maydon tasvirini olib bo’lgach, xuddi shu holda 5-10 marta qora maydon (Dark) tasvirini ham olish kerak. (yani: yassi maydon tasviri uchun ekspozitsiya vaqti 15 sek. bo’lsa, qora maydonning har qaysi tasviri uchun ham 15 sek. bo’lishi shart.
3. Teleskopni fokusirovka qilish.

3.1 Teleskopni meridianga yaqin bo’lgan (shuningdek, ekvator qismiga yaqinroq bo’lgan) istalgan yulduzga tomon o’rnatish kerak. Soat mexanizmi qo’shiladi.
3.2 Bo’sh (Empty) filtr qo’yiladi, sinov tasvirlar seriyasi o’tkaziladi (5 sek., zarurat bo’lganda ekspozitsiya vaqtini o’zgartirish mumkin). Kamera nazorati dasturidagi, tasvirlar orasidagi vaqt 5 sek. bo’lgan Fokusing ilovasi qo’llaniladi.
3.3  Teleskop fokusirovkasi, teleskopni fokusirovka qilish pultidagi “+” yoki “-“ tugmachalar bosilib, ikkilamchi oynani siljitish orqali amalgam oshiriladi.

3.4 Tasvirlar fokuslangan hisoblanadi, agarda tasvirda “siing” qiymati kam bo’lsa.
3.5 Zarurat bo’lganda fokusirovka qilishni, kuzatish paytida ham istalgan vaqtda takrorlash mumkin.

4. Kuzatish.


4.1 Teleskopni kerakli manbaga yunaltirish (o’rnatish) uchun ish ctolidagi VI.3 dasturni qo’llang. Bu ilovaning ko’rsatmalari bilan tanishing. Teleskopni manbaga yunaltirish uchun “Teleskopning soat burchagi” va “Teleskopning og’ish burchagi” kabilarni faqat o’qish uchun ishlating.

4.2 Teleskopning manbaga to’g’ri yunaltirilganligiga ishonch hosil qilish uchun (istalgan filtr va ekspozitsiya vaqtini tanlab) sinov tasvirlari seriyasini o’tkazish kerak. Zarurat bo’lganda manbaning tasvirdagi vaziyatini nozik yunaltirish motori (motor tonkogo navedeniya) orqali o’zgartirish mumkin.

4.3 Kerakli filtrni qo’ying va ekspozitsiyani qo’shing. Har qaysi manbani kuzatish so’ngida, manba tasvirini olishdagi o’zgartish vaqti qancha bo’lsa, xuddi shunday qora maydon tasvirini olish ham tavsiya etiladi. Shuningdek, qora maydon tasvirini olishni kuzatish dasturi tugagach bajarsa ham bo’ladi.
5. Ertalabki shulalar (Yassi maydon tasvirini olish).


5.1 Teleskopni sharq tomonga, meridiangacha ~ +1-2 soat masofada, osmonning yorqin yulduzlar bo’lmagan qismiga yoki osmonning bulutlarsiz, ancha yorqin qismiga yunaltirish kerak. Zarurat bo’lsa coat mexanizmi o’chiriladi.

5.2 I (Infrared) filtr qo’yiladi.

5.3 Osmonning o’rtacha fon qiymati tasvir bo’yicha 2000ADU dan oshmasa, 15 sek. lik sinov ekspozitsiyaga qo’yib yassi maydon tasvirini olish mumkin. Har qaysi filtrda yassi maydonning barcha tasvirlari uchun bir xil ekspozitsiyani qo’llash tavsiya etiladi.


5.4 Ertalabki shulalar uchun yassi maydon tasviri, ekspozitsiyalar oralig’ida tasvirni ~ 10-15 arc.sek. ga o’zgartirish orqali filtrlarning quyidagi ketma-ketligi bo’yicha olinadi: I(Infrared), R(Red), V(Green), B(Blue).


5.5 Tasvirda fonning o’rtacha qiymati 15000 ADU dan oshmasligi kerak. Shuningdek, 2000 ADU dank am bo’lgan fon bilan ham tasvir olish tavsiya etilmaydi.

5.6 Yassi maydon tasvirini olish tugagach, xuddi shunday vaqt yig’indisi bilan qora maydon (Dark) ning ham 5-10 ta tasvirini olish kerak bo’ladi (yani: silliq maydon tasviri uchun ekspozitsiya vaqti 15 sek. bo’lgan bo’lsa, qora maydon tasviri uchun ham 15 sek. bo’lishi kerak).
6. Teleskopni yopish.


6.1 Teleskopning soat mexanizmi o’chiriladi.

6.2 Asbobni, AP10 kamerasida kuzatish qo’llanmasidagi ko’rsatmalarga asosan o’chiriladi.


6.3 Kompyuter o’chiriladi.


6.4 Teleskop trubasining qopqog’i yopiladi.

6.5 Teleskop quyidagi holatlarga qo’yiladi: RA=00:00:00 va DEC=-25:00:00.

6.6 Teleskop gumbazi “Park” vaziyatiga qo’yiladi. Teleskop gumbazi yopiladi. 
6.7 tarmoq filtri kabeli manbadan uziladi (zarurat bo’lganda shnur rozetkadan chiqariladi).


6.8 Zarurat bo’lganda binoning asosiy tok manbai o’chiriladi.


6.9 Ketishdan avval binoning asosiy eshigi yopiladi.

7. noqulay ob-havo.

7.1 Agarda; qalin bulut, tuman, yuqori namlik (8% va yuqori), yomg’ir, qor yoki kuchli shamol kabilar tufayli kuzatish imkoni bo’lmasa, teleskop gumbazini ochmang.

7.2 agar kuzatish paytida, ob-havo keskin o’zgarsa (yomg’ir boshlansa yoki namlik birdaniga ko’tarilsa) zudlik bilan teleskop gumbazini yoping va 6-banddagi asbobni va teleskopni o’chirish ko’rsatmalariga rioya qiling.

7.3 momaqaldiroq paytida barcha qurilmalarni elektr manbaidan o’chirish kerak va binoning asosiy elektr manbaini o’chirish zarur.
